
ABSTRAK 

KESAN PENGGUNAAN PERISIAN CERITA INTERAKTIF DALAM PENGAlARAN 
DAN PEMBELAlARAN KEFAHAMAN BACAAN BAHASA MALAYSIA TAHUN DUA 

Tujuan kajian ini adalah untuk mengkaji kesan penggunaan peri sian kursus cerita 
interaktif dalam pengajaran dan pembelajaran kefahaman bacaan murid-murid tahun 
dua berpencapaian sederhana. Kajian juga meninjau persepsi murid terhadap 
perisian kursus cerita interaktif dalam pengajaran dan pembelajaran kefahaman 
Bahasa Malaysia. Kajian ini menggunakan reka bentuk kuasi eksperimen. Sejumlah 50 
orang menjadi sam pel kajian dibahagikan kepada dua kumpulan. Kumpulan 
eksperimen (25 orang pelajar) menggunakan perisian kursus cerita interaktif dan 
kumpulan kawalan (25 orang pelajar) menggunakan kaedah pengajaran tradisional. 
Satu set soalan ujian pra bagi mata pelajaran Bahasa Malaysia berkenaan tajuk-tajuk 
"Titisan air', ''Musang yang bijak", ''Amab menakutkan harimau", dan ''Ibu ayam 
yang degJ1", telah diberi kepada kedua-dua kumpulan tersebut sebelum mengikuti sesi 
pembelajaran bertujuan untuk menentukan pengetahuan sedia ada mereka. Selepas 
kedua-dua kumpulan ini mengikuti sesi pembelajaran mengikut kaedah yang 
ditetapkan, murid-murid diberi satu set soalan ujian pasca sebagai ujian pencapaian. 
5001 selidik diberikan kepada kumpulan eksperimen untuk meninjau persepsi 
penggunaan perisian kursus cerita interaktif. Hasil kajian inl dianalisis menggunakan 
ujian-t sampel tak bersandar untuk memastikan sama ada terdapat perbezaan yang 
signiflkan bagi min pencapaian kefahaman, morfologi dan sintaksis antara kumpulan 
eksperimen dan kawalan dalam ujian pra dan pasca. Analisis ujian-t menunjukkan 
penggunaan perisian cerita interaktif dalam pengajaran dan pembelajaran kefahaman 
bacaan menunjukkan perbezaan yang signifikan bagi min pencapaian kefahaman (t = 
4.790, p<.05), morfologi (t = 7.489, p<.05) dan sintaksis (t = 4.289, p<.05). Murid 
juga amat bersetuju penggunaan peri sian kursus cerita interaktif menarik dalam 
pembelajaran Bahasa Malaysia dengan purata persetujuan 82.2 %. 

ABSTRACT 

The purpose of this study is to identify the effectiveness of interactive story software 
in teaching and learning reading comprehension in Bahasa Malaysia for year two 
students in primary schools in Kota Kinabalu. This study also investigated students' 
perceptions regarding the use of interactive story software in teaching and learning 
Bahasa Malaysia. This study makes use of the Quasi experimental design consisting of 
a pre and post-test in which 50 students were divided into two groups. The 
experimental group (25 students) were given interactive story software in teaching 
and learning and the control group (25 students) were taught by using the traditional 
instructional methodology. A set of pre-test Bahasa Malaysia Questions on the topic 
''Titisan Air; ''Musang Yang 8ijak~ ''Arnab Menakutkan Harimau" dan "lbu Ayam Yang 
DegI1'; were administered to the both expenmental and control groups in order to 
gauge their background knowledge. They were then given instructions on using either 
courseware interactive story or the traditional methodology which was designed for 
their respective groups. Once this has done, the students were given another set of 
post-test Questions which served as an achievement test. The Questionnaire has given 
to the experimental group to survey the effectiveness of interactive story software. 
The results of this study were analyzed using independent samples t-test to determine 
wether there were significant differences in the mean achievement of comprehenSion, 
morphology and syntax between experimental and control groups in pre and post-test. 
T-test analysiS showed that there was a significant difference in the mean of 
comprehension (t = 4.790, p<.05), morphology (t = 7.489, p<.05) and syntax (t = 
4.289 p<.05). Students are also agree the use of interactive courseware story 
interesting in learning Bahasa Malaysia, with an average of 82.2%. 

BABl 

PENDAHUlUAN 

1.1 Pengenalan 

Teknologi Maklumat dan Komunikasi (TMK) merupakan elemen penting untuk 

menjadikan Pendidikan di Malaysia bertaraf dunia. Kementerian Pelajaran Malaysia 

(KPM) dalam usaha ke arah pembestarian sekolah menekankan inisiatif ICT berupa 

kemudahan perkakasan, perisian, latihan dan sokongan berterusan dalam bidang 

pendidikan. KPM menggariskan TMK dalam Pelan lnduk Pendidikan (PIPP 2006 -

2010) adalah sebagai alat pemangkin dalam membangunkan modal insan untuk 

melahirkan generasi celik ICT (KPM, 2011). Antara pelaksanaan KPM adalah literasi 

ICT untuk semua murid memperoleh kemahiran menggunakan ICT, mengutamakan 

peranan dan fungsinya sebagai alat pengajaran dan pembelajaran serta menekankan 

penggunaan ICT untuk meningkatkan produktiviti, kecekapan dan keberkesanan 

sistem pengurusan (KPM, 2007). Penggunaan TMK menjadi agenda utama KPM untuk 

menyediakan murid-murid dengan cabaran dan globalisasi dunia semasa. 

Peranan teknologi maklumat menjadi begitu penting terutamanya dalam 

bidang pendidikan sebagai asas penyalur ilmu (Mohd lzam dan Noraini, 2007). 

Tambahan pula menurut Yahya dan Dayang Raini (2011), TMK bukan asing lagi, 

dengan adanya kemajuan dan kemudahan ini membolehkan ilmu lebih mudah 

diakses. Istilah Teknologi Maklumat dan Komunikasi bukan sesuatu yang baru 

kedengaran dalam kalangan pendidik dan pelajar. Penggunaan teknologi maklumat 

dan komunikasi memudahkan penyaluran dan akses terhadap sesuatu jenis ilmu yang 

pembelajaran di sekolah dan institusi pengajian tinggl, tidak dapat dinafikan teknologi 

komputer paling mendapat perhatian dan sambutan dalam kalangan warga pendidik 

sejak awal 1990-an sehingga kini (Ahmad Jelani, 2011). Manfaat TMK sebagai 

pengupaya, pemangkin dan pemacu kepada pembangunan modal insan di sekolah

sekolah dan institusi pengajian tinggi menjadikan TMK menjadi begitu popular dalam 

kalangan pendidik dan pelajar. 

Pem bel aja ra n seawal usia kanak-kanak lagi merupakan asas pada 

pembelajaran berterusan di masa hadapan. Sewajarnyalah kanak-kanak didedahkan 

dengan asas-asas i1mu pengetahuan sewaktu persekolahan di pra sekolah mahupun di 

sekolah rendah. Pembelajaran berkesan dari usia kanak-kanak akan membentuk satu 

asas pembelajaran yang kukuh dan mantap bagi membantu mereka meneruskan 

pembelajaran di peringkat yang lebih tinggi (Shahrifah Nor, 2002).Tugas untuk 

menanamkan asas pembelajaran yang kukuh dan mantap memerlukan komitmen dan 

kepakaran guru dalam bidang TMK. Tugas dan peranan sebagai modal insan yang 

bertanggungjawab memberikan pengajaran yang berkualiti , cekap dan berkesan tidak 

boleh dipandang ringan. Guru perlu menyediakan diri dengan perubahan teknologi 

agar mampu menyumbang ke arah melahirkan insan yang seimbang dan harmonis dari 

segi Jasmani, Emosi, Rohani dan Intelek (JERI). Sikap dan pemikiran proaktif temadap 

TMK dalam kalangan guru membolehkan pelajar memperoleh i1mu pengetahuan pada 

kadar yang kerap, luas dan berkesan. 

Murid-murid sekolah rendah merupakan aset negara pada masa hadapan bagi 

meneruskan kesinambungan bangsa dalam memajukan negara menjelang Wawasan 

2020 (Abdul Rasid, 2011). Kerajaan menegaskan melalui dasar Wawasan 2020 untuk 

menjadikan Malaysia sebuah negara maju, bersatu, mampu berdikari, progresif dan 

makmur. Pemyataan ini terkandung dalam cabaran keenam yang bertujuan 

mewujudkan masyarakat saintifik dan progresif, mempunyai daya perubahan tinggi 

dan memandang ke depan (KPM, 2011). 

1.2 Latar Belakang Permasalahan 

Transformasi kurikulum sekolah rendah merupakan penyusunan semula dan 

penambahbaikan kurikulum sedia ada. Tujuan transformasi adalah untuk memastikan 

murid dibekalkan dengan pengetahuan dan nilai yang releven dengan keperluan 

semasa bagi menghadapi cabaran abad ke-21 (KPM, 2011). Lanjutan daripada itu, 

konsep kurikulum persekolahan rendah mendapat kelulusan Mesyuarat Jawatankuasa 

Kurikulum Pusat BIL.3/2009 pada dua Oktober 2009. 

Konsep kurikulum persekolahan rendah iaitu Kurikulum Standard Sekolah 

Rendah (KSSR) adalah berdasarkan prinsip-prinsip Kurikulum Bersepadu Sekolah 

Rendah (KBSR) dan Falsafah Pendidikan Kebangsaan. KSSR merupakan 

penambahbaikan terhadap KBSR. Dalam usaha KPM merealisasikan pembangunan 

modal insan dalam konteks TMK, konsep TMK merentas kurikulum diperkasakan lagi 

melalui KSSR dimana elemen TMK diberi tumpuan utama sebagai Elemen Nilai Tambah 

(ENT) (KPM, 2011). TMK merentas kurikulum adalah pengintergrasian TMK secara 

menyeluruh dan bersepadu bagi kesemua mata pelajaran termasuklah Bahasa 

Malaysia. Sehubungan dengan itu KPM melalui Pusat Perkembangan KUrikulum telah 

memurnikan semakan semula kurikulum persekolahan sekolah rendah dengan 

melaksanakan KSSR di sekolah-sekolah rintis seluruh negara. 

Pengintegrasian TMK dalam kurikulum persekolahan rendah bermaksud, 

kemahiran teknologi maklumat dan komunikasi akan pelajari apabila ianya 

dilaksanakan dalam konteks mata pelajaran. Dengan kata lain, pengintegrasian adalah 

kesepaduan elemen-elemen TMK dan kaedah tradisional dalam pengajaran dan 

pembelajaran (KPM, 2010). TMK tidak semestinya digunakan sepanjang masa 

pengajaran dan pembelajaran. Penggunaannya bergantung pada kesesuaian perisian 

dan mata pelajaran yang diajar. Matlamat utama pengintegrasian TMK adalah untuk 

melibatkan pelajar dalam dalam pembelajaran bermakna dan bukannya untuk pelajar 

menggunakan teknologi semata-mata (Md Noor Bakar dan Rashita, 2011). 

Sungguhpun penggunaan TMK dalam pengajaran dan pembelajaran sudah 

tidak asing lagi dalam KBSR, namun pelaksanaan dan implikasinya tidak mencapai 

tahap yang diharapkan oleh kerajaan. Ini mungkin disebabkan oleh pelbagai faktor. 

Antaranya termasuklah faktor-faktor seperti program pelaksanaan teknologi maldumat 

dan komunikasi yang tidak menyeluruh, kunkulum dan amalan pembelajaran yang 

terasing daripada penggunaan teknologi maklumat dan masalah kewangan (Abet. 

Rahim, 2000). Faktor-faktor yang dinyatakan di atas sedikit sebanyak menjejaskan 

pelaksanaan dan pengintergrasian TMK di sekolah-sekolah. 

Terdapat banyak kekangan dan masalah yang melemahkan semangat guru

guru di sekolah rendah untuk mengintergrasikan TMK dalam pengajaran dan 

pembelajaran seperti latar belakang, sikap dan tahap kemahiran TMK guru. Selain 

daripada itu masalah dan segi peralatan dan peri sian serta penyenggaraan yang 

memerlukan kos besar. Semua masalah ini perlu diambil perhatian semua pihak sama 

ada di peringkat sekolah, JPN mahupun KPM. Masalah-masalah ini sepatutnya boleh 

diatasi sekiranya guru-guru sedar akan tanggungjawabnya di sekolah sebagal 

pendididik generasi akan datang serta member! fokus pada tugas berat yang sedang 

digalas. 

Seperti yang telah dijelaskan, KPM telah lama menggalakkan penggunaan TMK 

dalam pengajaran dan pembelajaran. Namun sehingga kini masih ada segelintir guru di 

sekolah-sekolah yang kurang bersedia dan segi tahap kemahiran TMK di samping sikap 

guru yang sukar menerima perubahan transformasi TMK dalam Pendidikan. 

Menurut kajian yang dibuat oleh Melvina Chung dan Jamaludin Bandusah (2010) sikap 

guru-guru Bahasa Melayu adalah pada tahap sederhana terhadap bahan bantu 

mengajar dan sumber TMK. Oleh kerana itu guru Bahasa Melayu perlu beransur-ansur 

mengubah sikap dari aspek penggunaan bahan bantu mengajar dan sumber TMK 

untuk kebaikan bersama. 

Guru merupakan modal insan yang akan mencorak pengajaran dan 

pembelajaran di bilik darjah. Inisiatif TMK daripada KPM yang berupa perkakasan dan 

perisian komputer perlu dimanfaatkan dengan sebaiknya. TMK tidak semestinya 

digunakan sepanjang waktu persekolahan. Bergantung pada kesesuaian pembelajaran 

dan kreativiti guru. Peri sian kursus yang dibekalkan KPM ke sekolah-sekolah ada 

kebaikan dan keburukannya. Akan tetapi banyak kebaikan yang diperolehi daripada 

keburukan hasil penggunaanya. 

Perisian pembelajaran biasanya melibatkan elemen-elemen multimedia yang 

menyeronokkan dan meransang minda. Melalui pengintergrasian perkakasan komputer 

dan peri sian pembelajaran, elemen multimedia digunakan untuk mempersembahkan 

video bergerak, animasi yang canggih dan grafik berwarna beresolusi tinggl (Noor 

Azliza Ole Mat dan Ulia Halim, 2002). Guru Bahasa Malaysia seharusnya mengambil 

peluang dari segl kelebihan perisian kursus Bahasa Malaysia yang biasanya 

mengandungi elemen-elemen multimedia. In! kerana murid-murid sekolah rendah 

berpencapaian rendah dan sederhana memertukan sesuatu bahan ransangan yang 

menarik dan memotivasikan untuk mengikuti pengajaran dan pembelajaran di bilik 

darjah. Namun ini tidaklah bermakna perisian pembelajaran akan menggantikan tugas 

guru mengajar di bilik darjah. Pengintegrasian perkakasan komputer dan perisian 

pembelajaran hanyalah sebagai pemangkin kepada murid untuk memperoleh 

pembelajaran yang berkualiti dan seterusnya melahirkan insan yang kreatif dan 

inovatif serta mampu menghadapi cabaran dunia semasa. 

1.3 Pernyataan Masalah 

Mata pelajaran Bahasa Melayu atau Bahasa Malaysia merupakan subjek yang penting 

dalam sistem pendidikan negara. Subjek ini menjadi asas penguasaan pembelajaran 

persekolahan rendah. Matlamat kurikulum Bahasa Melayu pula adalah untuk 

melengkapkan setiap murid dengan keterampilan berbahasa dan berkomunikasi bagi 

memenuhi keperluan dirt dalam urusan harian, pendidikan dan pekerjaan (Zurainu Mat 

Jasir dan Abdul! Sukor Shaari, 2012). 

Keterampilan berbahasa merangkumi kemahiran mendengar, memahami, 

membaca dan menulis dalam kurikulum Bahasa Melayu. Setiap kemahiran ini saling 

bergantungan antara satu sama lain. Contohnya kemahiran Membaca memerlukan 

pembaca memahami apa yang dibaca. Tujuan membaca bagi memahami teks yang 

dibaca dan kandungan teks memberi makna kepada pembaca. Namun begitu masih 

ramai murid di sekolah rendah yang gagal memahami kandungan teks yang dibaca. 

Dapatan kajian Abdul Rasid Jaiman, (2011) menunjukkan kegagalan responden 

memahami isi kandungan teks yang dibaca adalah yang paling tinggi. Penguasaan 

aspek berbahasa seawal sekolah rendah lagi penting untuk mencapai kecemerlangan 

pada masa hadapan. Lebih daripada itu, penguasaan subjek Bahasa Malaysia yang 

baik adalah syarat masuk ke institusi pengajian tinggi awam KPM (2010). 

Pengenalan Dasar Memartabatkan Bahasa Melayu dan Memperkasakan Bahasa 

Inggeris (MBMBI) pada tahun 2010 dalam kurikulum persekolahan mempunyai 

hubungkait dengan pembelajaran Bahasa Malaysia di sekolah rendah. Memartabatkan 

Bahasa Melayu bermaksud meletakkan bahasa itu pada tempat teratas sesuai dengan 

kedudukannya sebagai bahasa kebangsaan dalam perkara 152 perlembagaan 

Malaysia. Menurut KPM (2010) dalam buku MBMBI tujuan utama dasar ini adalah 

untuk memartabatkan Bahasa Melayu kerana ianya merupakan bahasa kebangsaan 

yang menjadi alat perpaduan, bahasa perhubungan utama dan bahasa ilmu untuk 

membina negara bangsa demi mencapai hasrat 1Malaysia. Perlaksanaan dasar ini, di 

sekolah rendah telah memperuntukkan sekolah-sekolah terpilih dengan perkakasan 

dan peri sian komputer yang boleh disesuaikan dengan kUrikulum Bahasa Malaysia. 

Selain daripada dasar MBMBI untuk memartabatkan Bahasa Malaysia, guru

guru Bahasa Malaysia haruslah sentiasa menanamkan dalam minda bahawa Ujian 

Penilaian Sekolah Rendah (UPSR) merupakan peperiksaan yang paling penting dalam 

persekolahan rendah. UPSR adalah program pengujian yang ditadbir secara berpusat 

untuk menilai pencapaian kognitif pelajar di akhir sekolah rendah. Peperiksaan ini 

diambil oleh pelajar di akhir tahun enam persekolahan rendah. Objektifnya ialah untuk 

menilai pencapaian pelajar sekolah rendah dalam kemahiran asas mereka seperti 

membaca, menulis dan mengira dalam lima mata pelajaran, termasuk Bahasa Melayu -

Pemahaman dan Bahasa Melayu - Penulisan. Berikut adalah analisis prestasi dan gred 

purata Bahasa Melayu - Pemahaman tahun 2011 berbanding 2010. 

Jadual 1.1: Analisis Prestasi dan Gred Purata Bahasa Melayu -

Pemahaman UP5R Sekolah Kebangsaan (5K), Tahun 2010 Berbanding 2011 

Mata Bil. Peratus Calon GPMP 
Tahun 

Pelajaran Duduki A B C ABC D E 

011 2010 370,731 47.5 20.S 24.7 93.0 4.5 2.5 1.94 

Bahasa Melayu 2011 371,815 49.4 IS.7 26.0 94.1 3.7 2.2 1.90 

- Pemahaman 
Beza 1,084 1.9 -2.1 1.3 1.1 -0.8 -0.3 -0.04 

(Sumber: Bahagian Pengurusan Maklumat, Kementerian Pelajaran Malaysia (2012» 

